
"UUM : UNIVERSITI PENGURUSAN TERKEMUKA" 
            (THE EMINENT MANAGEMENT UNIVERSITY) 
 
Berita dan gambar oleh: Pusat Budaya dan Seni 
  
UCF PENTAS CUNGKIL BAKAT PELAJAR 

 
UUM ONLINE: UUM Cultural Festival (UCF) 2019 anjuran Pusat Budaya dan Seni (PBS) 
dengan kerjasama Inapan Siswa (INASIS) menjadi medium terbaik untuk mencungkil bakat 
pelajar. 
 
Pelbagai pertandingan dianjurkan sepanjang UFC berlangsung selama enam hari bermula 17 
September lalu, antaranya pertandingan nyanyian pelajar antarabangsa, pertandingan 
busking dan pertandingan nyanyian solo lagu Irama Malaysia. 
 
Pengarah PBS, Huzaidy Hussain berkata, festival tersebut telah mendapat sambutan 
menggalakkan bukan sahaja dalam kalangan pelajar tempatan, malah antarabangsa yang 
turut sama mengambil bahagian. 
 
Menurutnya, menerusi pelbagai pertandingan yang dianjurkan itu diharap dapat 
memartabatkan citra negara bangsa dan kedaulatan Bahasa Malaysia, malah mencungkil 
bakat terpendam pelajar terlibat. 

Katanya, contoh bagi pertandingan nyanyian pelajar antarabangsa, ia adalah satu permulaan 
yang harus dimanfaatkan untuk meningkatkan Bahasa Malaysia ke tahap lebih tinggi 
khususnya di persada antarabangsa. 
 
"Selain itu, bagi pertandingan seperti busking dan nyanyian solo lagu Irama Malaysia pula, 
kita dapat mengetengahkan bakat pelajar dalam genre lagu Irama Malaysia dan menonjolkan 
identiti kemelayuan serta semangat muhibah," katanya. 
 
Pada pertandingan nyanyian pelajar antarabangsa dimenangi Kharisma Fitriyani Algisya dari 
INASIS TM, manakala pertandingan busking dimenangi Titans Band yang mewakili INASIS 
SME Bank dan bagi pertandingan nyanyian solo lagu Irama Malaysia dimenangi wakil dari 
INASIS MAS iaitu Raja Nurul Farhana Raja Muhammad Putra. 

